Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 20fed o Hydref, 2009 yn Y Sefydliad Coffa, Llanrug.
1. Croesawodd GH bawb i’r cyfarfod yn enwedig PCSO Michael Couling oedd wedi dod yma i drafod unrhyw bryderon oedd yn bodoli yn y gymuned.
2.
Yn bresennol: Cyngh. Goronwy Hughes (GH), Cyngh. Derfel Jones (DJ), Cyngh. Eryl Roberts (ER), Cyngh. Hefin Jones (HJ), Cyngh. Alan Pritchard (AP), Cyngh. Avril Jones (AJ), Cyngh. Meryl Green (MG), Cyngh. Delyth Tomos (DT), Cyngh. Nan Humphreys (NH), Cyngh. Rhian Thomas (RhT), ac Emma Williams (clerc).
Ymddiheuriadau: Cyngh. Meirwen Lloyd (ML), Cyngh. Brian Jones (BJ) a Cyngh. Clifford Williams (CW).
3.
Sgwrs gyda PCSO Michael Couling (MC): Dywedodd MC eu bod wedi cael 6 galwad yn cwyno am y gymuned hon yn ystod y mis diwethaf – 2 yn ymwneud â phobl ifanc yn yfed, 2 yn cnocio drws ac yn rhedeg i ffwrdd, 1 am bobl ifanc/plant yn rhedeg trwy gerddi preifat ac 1 galwad am grŵp mawr o bobl ifanc. Dywedodd fod hyn yn galonogol gan ei bod yn ymddangos fod y sefyllfa yfed yng nghae Nant y Glyn yn gwella. Dywedodd hefyd bod rhif newydd i alwadau sydd ddim yn alwadau brys, sef 101. Eglurodd MC y byddent yn delio gyda galwadau 999 yn gyntaf ac wedyn yn ymateb i’r galwadau 101 felly fe all rhywun ddisgwyl am yn hir am ymateb.

Dywedwyd bod problem gyrru trwy Cwm y Glo, gyda sawl gyrrwr yn mynd yn gynt na’r 50 m.y.a a ganiateir. Addawodd MC i gysylltu gyda un o’i gydweithwyr i drefnu bod y sefyllfa hon yn cael ei harchwilio.


Gorffenwyd gyda MC yn dweud eto wrth unrhyw un am gysylltu gydag ef os oes problem yn codi. Diolchodd GH i MC am fynychu’r cyfarfod a gadawodd.
4.
Datgan Buddiant Personol: I’w datgelu fel y maent yn codi.
5.
Cadarnhau Cofnodion: Cadarnhawyd cofnodion Medi. Cynnigwyd gan ER ac eilwyd gan AP. 
6.
Materion yn codi o’r cofnodion: Aethpwyd drwy’r cofnodion a gwnaethpwyd y sylwadau canlynol:

· Dywedodd y clerc ei bod angen gwneud cofrestr o faterion sydd angen ateb iddynt.
· Cadarnhaodd GH nad oedd dim wedi ei wneud ynglŷn â pheintio cyfarpar y caeau chwarae eto.
· Dywedodd y clerc ei bod wedi cael sgwrs gyda’r Parchedig Townsend am gysegru tir newydd y fynwent. Roedd ef wedi dweud na fyddai hyn yn broblem ac y byddai yn gallu gwneud fel gwasanaeth gyda chriw bychan neu fel gwasanaeth cyhoeddus. Penderfynwyd y byddai’r clerc yn ymateb drwy ddweud mai gwasanaeth gyda criw bychan o’r Cynghorwyr a fyddai orau, iddo ef drefnu dyddiad drwy ymgynghori gyda’r Parchedig Marcus Robinson ac i’r clerc wedyn adael i’r Cynghorwyr canlynol wybod am fanylion y gwasanaeth: RhT, AJ, ER, GH a MG gan y byddent yn hoffi bod yn bresenol. Dywedodd y clerc y byddai hefyd yn cysylltu gyda’r tri Cynghorydd nad oedd yn bresenol heno rhag ofn y byddent hwy eisiau mynychu.
· Dywedwyd nad oedd yr îs bwyllgor Cennin Pedr wedi cyfarfod eto. Dywedodd AP y byddai yn gofyn wrth Menter Fachwen os yr hoffent fod yn rhan o’r cynllun ac y byddai yn cysylltu gyda gweddill yr îs bwyllgor wedi hyn ac y byddent yn cyfarfod. Cytunwyd y byddent wedyn yn gadael i’r clerc wybod ac iddi hithau wedyn gysylltu gyda Cyngor Gwynedd gyda’r manylion. 
· Dywedodd GH fod BJ wedi dweud wrtho y byddai yn trefnu cyfarfod cyhoeddus yn Cwm y Glo erbyn mis nesaf.

· Dywedodd y clerc y byddai yn rhaid i DT ymddiswyddo fel Cynghorydd Ward Llanrug os y byddai yn dymuno sefyll fel Cynghorydd Ward Ceunant. Dywedodd DT y byddai yn ysgrifennu llythyr yn ymddiswyddo i’r clerc ac ar ôl derbyn hwn, byddai’r clerc wedyn yn cysylltu gyda Cyngor Gwynedd.

· Dywedodd y clerc fod Cyngor Gwynedd yn amharod i roi paent coch tu allan i Ysgol Gynradd Cwm y Glo gan fod gwrthwynebiad wedi bod i hyn gan drigolion y pentref gan y byddent yn colli llefydd parcio. Dywedodd AP y byddai ef yn cysylltu gyda hwy i drafod y mater.
7.
Caeau chwarae Llanrug: Glanmoelyn: Dywedodd y clerc fod y cais am grant wedi ei roi i First Hydro ond eu bod wedi cysylltu yn ôl yn gofyn os byddai’r Cyngor yn fodlon i gynnwys cais Seindorf Llanrug gyda’r cais hwn. Datganodd AJ ddiddordeb. Dywedwyd fod y Seindorf wedi gofyn am £5,000. Cytunwyd y byddai GH yn cysylltu gyda Dafydd Einion yn gyntaf i weld os oedd gobaith cael arian i ariannu’r pamffledi ac os oedd, y byddem yn rhoi cais y Seindorf ymlaen gyda’r cae chwarae ac yn tynnu’r cais pamffledi yn ôl. Cynnig ER, Eilio AP. 


Dywedodd RhT fod caeau Glanmoelyn a Nant y Glyn angen eu torri eto gan eu bod wedi tyfu cryn dipyn a’i bod yn anodd i’r plant chwarae peldroed arnynt. Dywedodd y clerc y byddai yn cysylltu gyda’r contractiwr.

Dywedodd GH ei fod yntau a HJ wedi bod yn Glanmoelyn ac wedi cytuno bod y canlynol ei angen: Llenwi pendraw’r cae, cario ffens Mr Roberts ymlaen ar hyd y ffîn gyda’r hen ysgol a thrin y coed ger tŷ Mr Walsh. Cytunwyd pawb i wneud hyn – Cynnig ER, Eilio DJ.


Ymddiheurodd, a gadawodd ER y cyfarfod.

Dywedodd GH y byddai yn cysylltu gyda’r Prifathro wythnos nesaf er mwyn trefnu 
cyfarfod cyhoeddus am Glanmoelyn.

Dywedodd HJ ei bod yn hyfryd gweld y cae yn cael ei ddefnyddio bellach, ond bod hyn yn dod a phryder hefyd gan bod gymaint yn parcio y tu allan i’r cae. Cynnigiodd bod y Cyngor yn ysgrifennu at yr Adran Priffyrdd yn gofyn iddynt asesu diogelwch y safle ac i ystyried gosod mesur i arafu’r traffig. Eilwyd hyn gan AJ.

8.
Gwelliannau i barc chwarae Cwm y Glo: . 
9.
Llwybrau Cyhoeddus: Dywedodd y clerc y byddai yn gyrru anfoneb i Cyngor Gwynedd am dorri’r llwybrau am 2009.
10. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor
      Sir a drafodwyd gan y Cyngor Cymuned mewn cyfarfodydd blaenorol:
CANIATAU:
· C09A/0431/23/LL:Dymchwel tŷ haul presenol a chodi estyniad a tŷ haul ar gefn yr eiddo, 7 Trefor Terrace, Ceunant.

· C08A/0569/23/LL: Diwygio amod 5 – Siop sglodion Tegfan, Llanrug.

· C09A/0403/23/LL: Codi Ty Gwydr – Maes Hyfryd, Ffordd yr Orsaf, Llanrug.

GWRTHOD:
· Dim.
Ceisiadau o’r newydd:

· Dim.
11.
Cyllideb:
(a)Taliadau:
Seindorf Arian Llanrug 
100868         £1,000.00


Cyflog Clerc – Medi 09
100869            £264.16


GW Jones – Awst

100870
£350.00

W Lewis  – Fynwent Awst.
100871
£400.00






         £4,638.13

(b)Derbyniadau: 
Llog cyfrif cadw
 
    £0.81
(c) Ceisiadau am gymorth: 

· Eisteddfod bentref Llanrug a Cwm y Glo. Datganodd RhT ddiddordeb. Cytunwyd i roi £300; Cynnig DJ, Eilio AP. Diolchodd RhT ar ran yr Eisteddfod.
· Clwb Ieuenctid Llanrug: Penderfynwyd ysgrifennu yn ôl a gofyn os ydynt angen rhywbeth penodol, hyd at £100, ac y byddai’r Cyngor yn ystyried ariannu hyn yn hytrach na rhoi grant. Cynnig MG, Eilio AP.

· Gŵyl Gerdd Dant: I’w drafod Mawrth 2010.

 (ch) Adroddiad Ariannol: Aeth y clerc trwy’r adroddiad. Dywedodd y byddai yn gwneud adroddiad yn erbyn y gyllideb erbyn mis nesaf.
(d) Cais i First Hydro: Wedi’w drafod ym mhwynt 7 uchod.

(dd) Hacker Young: Dywedwyd bod y Cyngor wedi cael adroddiad lân. Diolchodd GH i’r clerc am ei gwaith gyda hyn. 
12.
Y Fynwent:

i. Diogelwch – Dim.
ii. Cyffredinol: Gweler pwynt 6 uchod am gysegru’r tir. Dywedodd y clerc ei bod wedi newid y manylion cyswllt yn y fynwent, ond ei fod i weld yn flêr. Dywedodd y byddai yn ail wneud hyn.
iii. Incwm Angladdau – £0.
13.
Heddlu: Gweler pwynt 3 uchod. 
14.
Materion gan y Cynghorwyr: Dywedodd HJ bod angen peintio y llinellau gwyn ar y groesffordd rhwng stâd Glanmoelyn a Ffordd Minffordd. Gofynnodd MG i’r clerc ddilyn y mater gwarchod coed ymlaen gyda Cyngpr Gwynedd.
15.
Gohebiaeth: 
(a) Oddi wrth Cyngor Gwynedd:

Adran yr Amgylchedd:

· Ffliw Bydeang – Angen ymateb erbyn 31ain o Hydref. Cytunwyd i ymateb fel a ganlyn: Dweud fod y Cyngor am ail agor rhan newydd o’r fynwent a bod y Cyngor wedi ystyried y trefniadau mewn lle ac yn credu eu bod yn ddigonol. 

Adran Rheoleiddio:

· Llwybr 149 i’w uwchraddio i lwybr marchogaeth.

· Rhybudd fod apêl wedi ei wneud am gais tir ar Fron Hyfryd, Ffordd yr Orsaf. Y clerc i wrthwynebu fel o’r blaen.
· Cynllun Datblygu Unedol Gwynedd. Dywedodd GH y byddai yn fuddiol cael copi i bawb. Dywedodd y clerc y byddai yn trefnu i wneud hyn.

Adran Priffyrdd a Bwrdeistrefol:
· Grantiau bach Trefi Taclus ar gael – hyd at £1,000. Dywedodd GH y byddai yn cysylltu gyda’r swyddog am Llanrug a dywedodd AP y byddai yn gwneud yr un fath am Cwm y Glo.
(a) Eraill:

(i)
Adroddiad Blynyddol Gwynedd ar y cŷd 2008-09.

(ii) 
Adroddiad Blynyddol Cyngor am Bopeth 2008-09. 

(iii)
Mr Gareth Roberts – Dweud y byddai yn syniad i ni gysylltu gyda Dafydd Einion am y posibilrwydd o greu cais ariannol ac un map mawr. Hefyd wedi anfon nifer o fapiau. Cytunwyd y byddai’r clerc yn cysylltu gyda Dafydd Einion am hyn.
(iv) Cynllun Efe – Gwahoddiad i Gymanfa Ymgynghorol 18fed o Dachwedd.

(v) DW Lewis – Anfoneb Medi 09 - £250. Cytunwyd i’w thalu.
(vi) Seindorf Arian Llanrug – Diolch am £1,000.

(vii) Anfoneb – GW Jones £312. Cytunwyd i’w thalu.
(viii) Holiadur Barn Cefnogaeth i Gymunedau Gwledig Gwynedd. Dywedodd y clerc y byddai yn ei gwblhau.
15.
Materion Eraill:
· Dywedodd y clerc y byddai yn ebostio’r rheolau sefydlog i GH.

· Dywedodd y clerc y byddai yn gwneud y mandad banc COIF erbyn y tro nesaf.

· Dywedodd y clerc y byddai yn pasio’r llyfryn Comisiwn Elusennau ymlaen i GH.

Arwyddwyd: ……………………………………. Dyddiad: ………………………………
Dyddiad y cyfarfod nesaf nôs Fawrth, 17eg o Dachwedd 2009, Ysgol Gynradd Cwm y Glo. 

